
Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq atumuuna 

saqqummiuppara: 

Naalakkersuisunut apeqqut: 

1. Nunaqarfiit sorliit multihalinik taaneqartartunik peqarpat? 

2. Aappilattumi Upernaviup nunaqarfiani multihaliliortoqassappat taamaattoq qanoq 

angitigisoq sananeqarnissaa naatsorsuutigineqassava? 

3. Naalakkersuisut nunaqarfinni multihaleqanngitsuni multihalinik 

sanaartussamaarpat? 

a. Taamaattunik sanaartornissamik pilersaaruteqartoqarpat taava qaqugu 

taamaattut sananeqarnissaat naatsorsuutaava? 

b. Taamaattoqanngippalli Naalakkersuisut nassuiaaqquneqarput tamanna 

pillugu. 

(Inatsisartunut Ilaasortaq, Jens Napãtôk’ Naleraq.) 

Tunngavilersuut: 

Nunaqarfinni meeqqat, inuusuttullu aammalumi inersimasut pisariaqartitsipput sunngiffimmi 

timersornikkut allatigullu sammisassaqartitsiniarnikkut piorsaavigineqarnissaat. Tamaattut 

multihalit amigaataalluinnarput. Nunaqarfiit pisariaqartitsilluinnarput siuarsaavigineqarnissaminnik, 

sunngiffik eqqarsaatigalugu. Katersortarfitoqannguit imaluunniit atuarfiusut taamatut atorneqarneri 

tulluarunnaarluinnarnikuupput ingammik nunaqarfinni meeqqat inuusuttullu sunngiffimmi 

susassaqartinnissaat eqqarsaatigalugu. Aaammalu 2030-mi nunatta timersornikkut anguniagaa 

eqqarsaatigissagaanni ilaatigut nunarsuarmi nunatta timersorfiunerpaajunissaa eqqarsaatigalugu 

piaartumik multihalit nunaqarfinni sanaartornissaat piaartumik pisariaqarluinnarpoq. 

Ullut qulit iluanni akineqarnissara kissatigaara. 

 


